
Ագրարային բնագավառի հետագա զարգացում

ÀÜ¸àôÜºÈàôÂÚàôÜ

ՀՀ գյուղատնտեսության նախարար Իգնատի Առաքելյանն ընդունել է Համաշխարհային բան­
կի երևանյան գրասենյակի ղեկավար Լորա Բեյլիին` հետագա համատեղ ծրագրերը  քննարկելու 
նպատակով:

Կարևորելով Համաշխարհային բանկի կողմից Հայաստանում կատարվող ծրագրերը` նախա­
րարը, մասնավորապես, բարձր է գնահատհել գյուղատնտեսության ոլորտում իրականացվող 
§Համայնքների գյուղատնտեսական ռեսուրսների կառավարման և մրցունակության§ առաջին և 
երկրորդ ծրագրերի (CARMAC) արդյունավետությունն ու բարեհաջող ընթացքը: §Համայնքների 
գյուղատնտեսական ռեսուրսների կառավարման և մրցունակության¦ ծրագիրը, մեր երկրում 
անասնապահության զարգացման համար կարևոր նշանակություն ունի, և այս հաջողություններն 
ամրապնդելու համար նաև հաշվի առնելով համայնքներում ծրագրի պահանջարկը` կարծում եմ, 
հարկավոր է ապահովել դրա շարունակականությունը¦, - նշել է Իգնատի Առաքելյանը:

Անդրադառնալով մեր երկրում գյուղատնտեսության ներկա իրավիճակին և ոլորտում առկա 
խնդիրներին` նախարարը նշել է, որ ոլորտի կայուն զարգացման ապահովման համար այսօր 
անհրաժեշտ է աջակցություն ցուցաբերել հատկապես այն ֆերմերներին, ովքեր բիզնես-մոտե­
ցում կցուցաբերեն խնդիրների լուծման ուղղությամբ, ինչը թույլ կտա հաջողությամբ իրականաց­
նել կառավարության կողմից մշակվող ռազմավարական ծրագրերն ու ապահովել աշխատանքի 
բարձր արդյունավետություն:

Համաշխարհային բանկի երևանյան գրասենյակի ղեկավար Լորա Բեյլին համակարծիք էր ՀՀ 
գյուղատնտեսության նախարարի հետ այն առումով, որ Հայաստանում ագրարային բնագավա­
ռի հետագա զարգացման համար անհրաժեշտ է վերանայել համագործակցության առանցքային 
ուղղությունները` ծրագրերում ավելի ակտիվորեն ներգրավելով ձեռնարկատիրական մտածելա­
կերպով ֆերմերներին:

ä²ÞîàÜ²Î²Ü

Կառավարությունն ընդունել է համապատասխան որո­
շում, որի արդյունքում կկարգավորվեր ՀՀ մարզերին փաս­
տացի հատկացված սերմացուների քանակը` ելնելով ՀՀ 
մարզպետարանների կողմից ներկայացված վերջնական պա­
հանջարկից: Անդրադառնալով հարցին՝ Կարեն Կարապետյա­
նը նշել է, որ ընդհանրապես պետք է սկզբունքորեն վերանայել 
գյուղատնտեսության ոլորտում սուբսիդավորման գործըն­
թացը՝ սերմի, վառելիքի և այլնի մասով: §Մենք պետք է ձեզ 
հետ վստահ լինենք, որ ծախսերը կատարում ենք էֆեկտիվ՝ 
մեկ, գնում ենք էֆեկտիվ՝ երկու, հասցեատիրոջը հասցնում 
ենք՝ երեք: Կարծում եմ՝ մենք այստեղ բավական անելիք ու­
նենք, որի միջոցով և էֆեկտը կլինի, և նաև տնտեսում կունե­
նանք¦,- նշել է վարչապետը:

*** 
Գործադիրի հավանությանն է արժանացել §Հայաստանի 

Հանրապետության և Ասիական զարգացման բանկի միջև 
§Ենթակառուցվածքների կայունության աջակցության ծրա­
գիր. երկրորդ փուլ¦ (ընթացիկ գործառնություններ) վարկային 
համաձայնագրի նախագիծը: Ծրագրով նախատեսվում է` բա­
րելավել հանրապետությունում ճանապարհային, ջրամատա­
կարարման և էլեկտրաէներգետիկայի ոլորտների կառավա­
րումը և կայունությունը: 

*** 
Գործադիրը համաձայնություն է տվել §Հայաստանի Հան­

րապետության և Հնդկաստանի Հանրապետության կառավա­
րությունների միջև աղետների կառավարման ոլորտում հա­
մագործակցության մասին¦ փոխըմբռնման հուշագրի կնքման 
առաջարկությանը: Երկու պետությունների կառավարություն­
ների մակարդակով ստորագրվելիք հուշագիրը հնարավորութ­
յուն է տալիս կողմերի լիազոր մարմիններին մեկտեղել աղետ­
ների կառավարման ոլորտի ջանքերը՝ ավելի նպատակային 
դարձնելով մարդկային ու նյութատեխնիկական ներուժի օգ­
տագործումը:

***
ՀՀ գյուղատնտեսության նախարարությունում օրերս տե­

ղի է ունեցել խորհրդակցություն, որը վարում էր ՀՀ գյուղատն­
տեսության նախարար Իգնատի Առաքելյանը: Հանդիպմանը 
մասնակցում   էին ՀՀ վարչապետի գլխավոր խորհրդական 
Հայկ Դավթյանը, ՀՀ գյուղատնտեսության նախարարի տե­
ղակալ Ռոբերտ Մակարյանը, ՀՀ տնտեսական զարգացման 
և ներդրումների նախարարի տեղակալ Տիգրան Խաչատր­
յանը, այլ պետական մարմինների և մասնավոր կազմակեր­
պությունների ներկայացուցիչներ: Հանդիպման նպատակն էր՝ 
քննարկել գյուղմթերքների ավելցուկի մթերման նպատակով 
պետական ֆինանսավորման նոր սխեմայի կիրառման հար­
ցը, որը մշակվել է նախարարության կողմից:

§Պետության և մասնավոր հատվածի միջև հարկավոր է 
ստեղծել շղթայական կապ, որով մենք կկարողանանք առանց 
գյուղացու համար ցավագին հետևանքների կազմակերպել 
գյուղմթերքի ավելցուկի մթերման գործընթացը և խրախու­
սել արտահանումը: Այդ նոր սխեման մշակվել է, սակայն կան 
առանձին հարցեր, որոնք քննարկելու նպատակով շահագր­
գիռ կողմերի մասնակցությամբ կազմակերպվել է այս հանդի­
պումը¦,- նշել է նախարար Իգնատի Առաքելյանը:

Նախարարը հավելել է, որ ներկայումս գործող §հումք 
հանձնող-վերամշակող/արտադրող- առևտրային կետ/ արտա­
հանող¦ շղթան բավարար չէ մթերման գործընթացը լիարժեք 
կազմակերպելու համար, քանի որ պարունակում է պատ­
րաստի արտադրանքի իրացման պահանջարկի անկում կամ 
չվճարման ռիսկեր: Առաջարկվում  է ներդնել գյուղմթերքի ֆի­
նանսավորման նոր սխեմա,  որով կկազմակերպվի արտադր­
ված գյուղմթերքի ավելցուկի իրացումը:   Նախարարը շեշտել 
է, որ   ավելցուկի մթերումը կիրականացվի շուկայական գնե­
րով, որպեսզի արտադրողը` գյուղացին, չտուժի:

Խորհրդակցության ընթացքում որոշվել է ստեղծել աշխա­
տանքային խումբ` շահագրգիռ կողմերի   ներկայացուցիչնե­
րի մասնակցությամբ, որոնք կուսումնասիրեն ներկայացված 
սխեմայի ներդրման նպատակահարմարությունը և կտան հա­
մապատասխան եզրակացություն:

ՀՀ ԳՆ ՍԱՊԾ-ը նոր պետ ունի
ՀՀ գյուղատնտեսության նախարար Իգնատի Առաքելյանը ՀՀ ԳՆ սննդամթերքի անվտանգութ­

յան պետական ծառայության աշխատակազմին է ներկայացրել նորանշանակ ղեկավար Իշխան 
Կարապետյանին:  Իգնատի Առաքելյանը նախ շնորհակալություն է հայտնել Արմեն Հայրապետյա­
նին իրականացրած մեծածավալ աշխատանքի համար` տեղեկացնելով, որ նա շարունակելու է իր 
գործունեությունը պետական կառավարման համակարգում` արդեն որպես գյուղատնտեսության 
նախարարի խորհրդական:

Շնորհավորելով Իշխան Կարապետյանին ՍԱՊԾ պետի պաշտոնում նշանակվելու առթիվ` նա­
խարարը նշել է, որ նա պատրաստված և պրոֆեսիոնալ մասնագետ է, քաջատեղյակ է ոլորտին և 
մաղթել  է նաև հաջողություններ ու արդյունավետ աշխատանք:

§Այսօր ունենք խնդիրներ անասնաբուժության, բուսասանիտարիայի ոլորտում, նաև պետք է 
ապահովել առավելագույնս խիստ վերահսկողություն սննդամթերքի անվտանգության ապահով­
ման  հարցում: Ձեր ամենօրյա աշխատանքը մշտապես հանրության ուշադրության և քննադա­
տության առանցքում է, և ես լիահույս եմ, որ նոր ղեկավարի հետ համատեղ, կշարունակեք ստեղծ­
ված հիմքերի վրա բարելավել և զարգացնել Ծառայության աշխատանքների որակը` հասնելով 
առավել տպավորիչ արդյունքների և նոր հաջողությունների¦,- նշել է նախարար Առաքելյանը: 

ՍԱՊԾ նորանշանակ ղեկավար Իշխան Կարապետյանը շնորհակալություն է հայտնել հանրա­
պետության վարչապետին և նախարարին վստահության համար` հավաստիացնելով, որ ողջ թիմը 
կներդնի առավելագույն ջանքեր` առկա խնդիրների արդյունավետ լուծման և համակարգի հետա­
գա զարգացման ու կատարելագործման համար: 

Արմեն Հայրապետյանն իր հերթին շնորհակալություն է հայտնել աշխատակազմին` երկու տար­
վա համատեղ աշխատանքի համար և հաջողություն մաղթել Ծառայության նորանշանակ պետին:

Ä 2

Ä 1

Արարատի մարզի մի շարք խաղողագործներ 
գյուղատնտեսության նախարարությունում

ÀÜ¸àôÜºÈàôÂÚàôÜ

Համատեղ աշխատանք և նոր 
հնարավորությունների ընդլայնում

Ագրարային բնագավառի 
հետագա զարգացում

ՀՀ գյուղատնտեսության նախարար Իգնատի Առաքելյանն ընդունել է Արա­
րատի մարզի Քաղցրաշեն և հարակից մի շարք այլ  համայնքների խաղողագործ­
ներին: Հանդիպմանը ներկա էին  ՀՀ գյուղատնտեսության նախարարի տեղակալ 
Ռոբերտ Մակարյանը, §Հայաստանի խաղողագործների միություն¦ ՀԿ նախա­
գահ Արտակ Սարգսյանը, §Վինար¦ ՍՊԸ տնօրեն Ավետիք Գալստյանը և §Արմա 
Ալկո¦ ՍՊԸ-ի ներկայացուցիչը:  Հանդիպման նպատակն էր՝ շահագրգիռ կողմերի 
մասնակցությամբ, քննարկել  2015 թվականին մթերված խաղողի դիմաց չվճար­
ված ֆինանսական պարտավորությունների կատարման հարցը:

Հանդիպման ընթացքում խաղողագործներին ներկայացվել է մանրամասն 
տեղեկատվություն՝  §Վինար¦ ՍՊԸ-ի և §Արմա Ալկո¦-ի միջև  կոնյակի սպիրտի 
վաճառքի  իրականացման գործընթացի վերաբերյալ: Կողմերը վստահեցրել են, 
որ ամենաուշը մինչև տարեվերջ կմարվեն բոլոր ֆինանսական պարտավորութ­
յունները:  

§Անհրաժեշտ է օգտագործել բոլոր հնարավորությունները, որպեսզի գյուղա­
ցիական տնտեսություններին ունեցած պարտքերը մարվեն առավելագույնս սեղմ 
ժամկետում, և  նախարարությունը պատրաստ է իր իրավասության սահմաննե­
րում ձեռնարկել բոլոր հնարավոր միջոցները, որպեսզի գործընթացն առավել 
արագ ընթանա¦,- նշել է ՀՀ գյուղատնտեսության նախարարը: Նա նաև տեղե­
կացրել է, որ  §Վեդի Ալկո¦  ընկերությունը սպիրտի վաճառքի դիմաց ստացել է 
գումարի մի մասը՝ 54 մլն դրամը,   և սկսել   խաղողագործների պարտքերի մար­
ման գործընթացը:

Նախարարի տեղակալ Ռոբերտ Մակարյանին հանձնարարվել է խիստ վե­
րահսկողություն իրականացնել նշված գործընթացի նկատմամբ և ընթացքի վե­
րաբերյալ պարբերաբար տեղեկատվություն տրամադրել համայնքապետերին` 
գյուղացիներին իրազեկելու նպատակով:

Նախարարը հորդորել է գյուղացիներին` ցանկացած հարցի և դժգոհության 
դեպքում, դիմել նախարարություն` վստահեցնելով, որ պատրաստակամ են ձեռ­
նարկել բոլոր միջոցները խնդիրներին լուծում տալու համար:

Շեշտելով, որ գյուղատնտեսության ոլորտը միշտ եղել է Համաշխարհային 
բանկի առաջնահերթությունների շարքում` երևանյան գրասենյակի ղեկավարը 
վերահաստատել է բանկի պատրաստակամությունը շարունակել փոխգործակ­
ցությունը ՀՀ գյուղատնտեսության նախարարության հետ` ակնկալելով աջակ­
ցությունը մշտադիտարկման և գնահատման գործողությունների իրականացման 
հարցում:

Հանդիպմանն անդրադարձ է կատարվել Հայաստանում գյուղատնտեսական 
քաղաքականության մշտադիտարկման և գնահատման, ինչպես նաև կլիմայի փո­
փոխության ազդեցության նվազեցման վերաբերյալ դրամաշնորհային ծրագրերի 
իրականացման հնարավորությանը:  

Զրույցի ընթացքում քննարկվել են անասնաբուծությանը, անասնաբուժութ­
յանը, արոտների ջրարբիացմանը, նորագույն տեխոլոգիաների ներմուծմանն ու 
ներդրմանը և  գյուղատնտեսության ոլորտին առնչվող այլ հարցեր ևս: 

Վերջերս գյուղատնտեսության նախարար Իգնատի Առաքելյանն ընդունել է 
ՀՀ-ում Բելառուսի Հանրապետության արտակարգ և լիազոր դեսպան Իգոր Նա­
զարուկին, Իտալիայի արտակարգ և լիազոր դեսպան Ջովաննի Ռիչուլլիին,  Լիտ­
վայի գյուղատնտեսության նախարարության պատվիրակությանը, որը գլխավո­
րում էր նախարարի տեղակալ Գինտաս Սաուլիուս Ցիրոնկան,  Հայաստանում 
Լիտվայի Հանրապետության արտակարգ և լիազոր դեսպան Էրիկաս Պետրիկա­
սը և Հայաստանում Վրաստանի արտակարգ և լիազոր դեսպան Գիորգի Սագանե­
լիձեին՝ երկկողմ համագործակցության հեռանկարները քննարկելու նպատակով: 

Բելառուսի Հանրապետության արտակարգ և լիազոր դեսպանի հետ քննարկ­
ման ընթացքում Իգնատի Առաքելյանը` որպես համագործակցության հնարավոր 
ուղի, իրատեսական է համարել Հայաստանում գյուղատնտեսական մեխանիզա­
ցիայի հավաքակայանի ստեղծումը:  Բացի այդ,  նկատի ունենալով բելառուսա­
կան գյուղատնտեսական տեխնիկայի նկատմամբ պահանջարկի առկայությունը` 
կողմերը  նպատակահարմար են համարել շարունակել Հայաստանում տրակտոր­
ների հավաքման գործարանի ստեղծման ուղղությամբ բանակցությունները: Դես­
պան Իգոր Նազարուկը հավելել է, որ Բելառուսում արտադրվում են նաև կերահա­
վաք և հացահատիկահավաք կոմբայններ և առաջարկել է ուսումնասիրել դրանց 
ներկրման հնարավորությունները ևս:

ՀՀ-ում Իտալիայի արտակարգ և լիազոր դեսպան Ջովաննի Ռիչուլլիին կար­
ևորել է   Հայաստանի և Իտալիայի գյուղատնտեսության նախարարությունների 
միջև 2014 թվականին ստորագրված փոխըմբռնման հուշագրի շրջանակում նա­
խատեսված միջոցառումների իրականացման համար առավել ակտիվ քայլերի 
ձեռնարկումը և հավելել, որ կներդնի առավելագույն ջանքեր, որպեսզի Հայաս­
տանը տեսանելի դառնա իտալական ներդրողների համար: Իսկ Իգնատի Առա­
քելյանն առաջարկել է քննարկել Վայոց ձորի մարզում` փոքր գյուղացիական 
տնտեսությունների մասնակցությամբ գինեգործական արտադրամասի հիմնման 
հնարավորությունը` ընդգծելով, որ նախարարությունը պատրաստակամ է բոլոր 
քայլերը ձեռնարկել նման ծրագրերին աջակցելու նպատակով: Կողմերը մտքեր են 
փոխանակել  նաև երկու երկրներում կոոպերատիվների գործունեությանն առնչ­
վող հարցերի շուրջ:

Լիտվայի գյուղատնտեսության նախարարի տեղակալը ևս կարևորել է հայ-ի­
տալական հարաբերությունների զարգացումը: Լիտվական կողմին առաջարկվել 
է  երկկողմ ծրագրեր իրականացնել մասնավորապես`  ձկնաբուծության, օրգա­
նական գյուղատնտեսության, ինչպես նաև անասնաբուծության ոլորտներում` 
գյուղատնտեսական կենդանիների տոհմային և մթերատու արժեքի բարելավման 
նպատակով: Հանդիպմանը ՀՀ գյուղատնտեսության նախարարն առաջարկել է 
ուսումնասիրել համատեղ ձեռնարկությունների ստեղծման, ինչպես նաև երկու 
երկրների միջև պարենային  ապրանքաշրջանառության ծավալների ավելացման 
հնարավորությունները՝ պայմանավորված Եվրասիական տնտեսական միութ­
յանը Հայաստանի անդամակցությամբ: Լիտվական պատվիրակության կողմից 
առաջարկ է հնչել վերանայել 2005 թվականին երկու երկրների միջև ստորագր­
ված  §Հայաստանի Հանրապետության գյուղատնտեսության նախարարության և 
Լիտվայի Հանրապետության գյուղատնտեսության նախարարության միջև գյու­
ղատնտեսության բնագավառում համագործակցության մասին¦ համաձայնագի­
րը՝ համագործակցության նոր ուղիներ փնտրելու համար:

Ինչ վերաբերում է Հայաստանում Վրաստանի արտակարգ և լիազոր դես­
պանի հետ հանդիպմանը, ապա  նախարարը գոհունակություն է հայտնել հայ-
վրացական հարաբերությունների բարձր մակարդակից և հույս հայտնել, որ այն 
կկրի շարունակական բնույթ: §§Հայաստանն ու Վրաստանը` պատմական և աշ­
խարհագրական առումով, մշտապես սերտորեն կապված են եղել, գյուղատնտե­
սության ոլորտում ձևավորվել է ամուր համագործակցություն, կազմակերպվել են 
գյուղատնտեսության նախարարների փոխայցեր: Սակայն երկու երկրների միջև 
գյուղատնտեսության ոլորտում առկա են լայն հնարավորություններ և դեռևս չօգ­
տագործված մեծ ներուժ, և հարկավոր է միջոցներ ձեռնարկել երկկողմ  համագոր­
ծակցությունն ավելի ակտիվացնելու ուղղությամբ¦,- նշել է նախարարը:

Ընդգծելով, որ վրացական շուկան միշտ բաց է հայկական գյուղատնտեսա­
կան արտադրանքի համար` դեսպան Գիորգի Սագանելիձեն վստահեցրել է, որ իր 
գործունեության ընթացքում կանի հնարավորը`  այս ոլորտում երկկողմ հարա­
բերությունները խորացնելու, ինչպես նաև հայ-վրացական գործարար կապերն 
ընդլայնելու ու ամրապնդելու համար:

Հանդիպման ընթացքում դեսպանը Իգնատի Առաքելյանին հրավիրել է այցե­
լել Վրաստան` տեղում հարևան երկրի գյուղատնտեսության բնագավառի ներկա 
վիճակին ծանոթանալու նպատակով: Ի պատասխան`  ՀՀ գյուղատնտեսության 
նախարարը խնդրել է դեսպանին իր վրաց գործընկերոջը փոխանցել Հայաստան 
այցելելու հրավերը:

Նպաստել մասնագիտական 
որակի բարձրացմանը

ՀՀ գյուղատնտեսության նախարար Իգնատի Առաքելյանը մասնակցել է Հա­
յաստանի ազգային ագրարային համալսարանի գիտական խորհրդի նիստին: 
Նիստին մասնակցում էին ՀԱԱՀ ռեկտոր Ա. Թարվերդյանը, ՀՀ գյուղատնտեսութ­
յան նախարարի տեղակալ Ռոբերտ Մակարյանը, դասախոսներ և ուսանողներ:

Ողջունելով ներկաներին՝   նախարարը   կարևորել է Հայաստանի ազգային 
ագրարային համալսարանի կրթության որակի և արդյունավետության բարձրա­
ցումը, ինչպես նաև գիտական մտքի օգտագործումը գյուղատնտեսության ոլոր­
տում ռազմավարական ծրագրերի մշակման գործում:   «Մենք այսօր այն վիճա­
կում ենք, որ ժամանակ չունենք  հետ նայելու, պիտի առաջ նայենք, շատ կարճ 
ժամանակում մշակենք  կարճաժամկետ և երկարաժամկետ ծրագրեր, և օր առ օր 
արդյունքներ ունենանք:  Սակայն առանց մասնագիտական ներուժի չենք կարող 
գյուղատնտեսության ոլորտում լուրջ առաջընթաց ակնկալել: Ամեն ինչ սկսվում է 
կրթությունից, և մենք պետք է այն հասցնենք  առավել բարձր մակարդակի»,- իր 
խոսքում նշել է նախարար Առաքելյանը:

Նախարարն անդրադարձել է նաև այս հարցում մասնավոր հատվածի ներգ­
րավմանը՝ պատրաստակամություն հայտնելով օժանդակել պետություն-կրթա­
կան հաստատություն-մասնավոր հատված եռանկյունու շրջանակում արդյու­
նավետ գործակցության ծավալմանը:  Իգնատի Առաքելյանը հավելել է, որ ինքը 
մշտապես բաց է քննարկելու ցանկացած առաջարկ, ինչպես նաև աջակցել ուսա­
նողների արտադրական պրակտիկանների անցկացմանը:

Համալսարանի ռեկտոր Ա. Թարվերդյանն իր ելույթում   նույնպես կարևորել 
է գյուղատնտեսության զարգացման համար նախատեսվող ծրագրերի իրակա­
նացման գործում համապատասխան որակավորման կադրերի առկայությունը՝ 
ընդգծելով, որ վերջին տարիների ընթացքում համալսարանում բարենպաստ 
նախադրյալներ են ստեղծվել բարձր մասնագիտական գիտելիքներով օժտված 
կադրերի պատրաստման և միջազգային կապերի բարելավման ու ընդլայնման 
համար:

Հանդիպման ավարտին նախարարը պատասխանել է խորհրդի անդամների 
հարցերին, որոնք վերաբերում էին մասնավորապես խորհրդատվական համա­
կարգերի բարելավմանը, գյուղատնտեսական տեխնիկայի  կենտրոնների ստեղծ­
մանը, ինչպես նաև գյուղատնտեսության մասին օրենքի մշակմանը: Նախարարը 
կարևորել է բարձրացված խնդիրները և հավաստիացրել, որ ՀԱԱՀ գիտնական­
ների օգնությամբ դրանց համապատասխան ընթացք կտրվի:

ՆՊԱՍՏԵԼ ԳՅՈՒՂԱՏՆՏԵՍԱԿԱՆ ԿՈՈՊԵՐԱՏԻՎՆԵՐԻ ՇԱՀԱԳՐԳՌՎԱԾՈՒԹՅԱՆ ԲԱՐՁՐԱՑՄԱՆԸ
ՀՀ գյուղատնտեսության նախարարությունում 

վերջերս տեղի է ունեցել ՀՀ գյուղատնտեսության նա­
խարարին կից հասարակական խորհրդի հերթական 
նիստը, որը վարում էր ՀՀ գյուղատնտեսության նա­
խարար, խորհրդի նախագահ Իգնատի Առաքելյանը:

Նիստի օրակարգը ձևավորվել էր խորհրդի ան­
դամն երի ներկայացրած առաջարկությունների հիման 
վրա, որում ընդգրկված էին նաև  ՀՀ-ում կոոպերատիվ­
ների   զարգացման ծրագրի մշակման, օրգանական 
գյուղատնտեսության շուկայի խնդիրներին ու  հնարա­
վորություններին վերաբերող հարցեր:

Նախքան օրակարգային հարցերին անցնելը 
խորհրդի նախագահը հանդես է եկել ողջույնի խոսքով. 
«Ինչպես տեղյակ եք, արդեն հաստատվել է կառավա­
րության նոր ծրագիրը, որի շրջանակներում պետք է 
քայլեր ձեռնարկենք, որպեսզի առաջիկայում արդեն 
իսկ արդյունքներ ունենանք: Մենք արդեն սկսել ենք 
աշխատել երկարաժամկետ ծրագրերի վրա, և մեզ հա­
մար շատ օգտակար կլինեն ձեր առաջարկություններն 
ու գաղափարները այդ ծրագրերի արդյունավետ իրա­
կանացման վերաբերյալ», –  ողջունելով խորհրդի ան­
դամն երին` նշել է նախարար Իգնատի Առաքելյանը:

Միաժամանակ նախարարն ընդգծել է, որ գյու­
ղատնտեսության ոլորտում նոր  ծրագրերի մշակման և 
իրականացման գործում հարկավոր է ներգրավվել նաև 
մասնավոր հատվածին, քանի որ միայն պետական 
ներդրումն երը բավարար չեն ոլորտի բազմակողմանի 
զարգացման համար:

Այնուհետև ՀՀ  գյուղատնտեսության նախարարին 
կից հասարակական խորհրդի անդամ, ՀԱԱՀ «Ագրո­
բիզնես և շուկայաբանություն» ֆակուլտետի դեկան 
Հրաչիկ   Ջավադյանն իր զեկույցում առաջարկություն­
ներ է ներկայացրել ՀՀ-ում կոոպերատիվն երի   զար­
գացման ծրագրի մշակման վերաբերյալ:   Պարոն Ջա­
վադյանը մասնավորապես նշել է, որ կոոպերացումը 
շարունակական և տնտեսական կարևոր   գործընթաց 
է, որի կայունության ապահովմանը ու  աջակցությանն է 
ներկայումս ուղղված է  պետության նպատակային   քա­
ղաքականությունը, և վերջինիս արդյունավետությունը  
պայմանավորված կլինի գյուղատնտեսական կոոպե­

րատիվն երի զարգացման ծրագրի հիմն ավորված մշակ­
մամբ ու հետևողական   իրականացմամբ: Զեկուցողը 
հանդես է եկել ծրագրի մշակման վերաբերյալ մի շարք 
առաջարկներով, այդ թվում՝   բազմակողմանի վերլու­
ծություն իրականացնել  արդեն կազմավորված կոո­
պերատիվն երի և նոր կոոպերատիվն երի ստեղծման  
նպատակահարմարության վերաբերյալ, յուրաքանչյուր 
մարզի մասնագիտացմանը համապատասխան ընտրել 
և պետական  աջակցությամբ  ստեղծել 2 կոոպերատիվ­
ներ՝ դրանք դարձնելով ցուցադրական   կենտրոններ, 
դոնոր կազմակերպությունների  կողմից  տրամադր­
վող միջոցներն (դրամաշնորհները) առաջնահերթ ուղղ­
վել կոոպերատիվն երի ձևավորմանն ու զարգացմանը,  
գյուղատնտեսական արտադրանքի իրացման ներքին 
շեմի քվոտաների սահմանման, պետական երաշխա­
վորված պատվերների տրամադրման, պայմանագրա­
յին հարաբերություններում պարտականությունների 
և պատասխանատվության դրույթների հստակեցման 
միջոցով նպաստել վստահության ուժեղացմանը և գյու­
ղատնտեսական կոոպերատիվն երի շահագրգռվածութ­
յան բարձրացմանը և այլն:

Ի հավելումն վերը նշվածի՝ նախարարն իր հերթին 
Հայաստանում կոոպերացիայի զարգացման հարցում 
կարևորել է խնդրի դիտարկումը արտադրությունից 
մինչև իրացում արժեշղթայի մեջ` շեշտելով, որ միայն 
ամբողջական արժեշղթայի առկայության դեպքում կոո­

պերացիայի ոլորտում կարելի է հասնել շոշափելի արդ­
յունքների:  

Լսելով և քննարկելով հնչեցված հարցերը`   օրա­
կարգի առաջին հարցի մասով  է կայացվել  որոշումը` 
ՀՀ գյուղատնտեսության նախարարություն գրավոր 
առաջարկություններ ներկայացնել «Գյուղատնտեսա­
կան կոոպերատիվն երի մասին» ՀՀ օրենքում փոփո­
խություններ կատարելու մասին, ինչպես նաև հավա­
նություն տալ խորհրդի անդամ Արշալույս Թարվերդյա­
նի առաջարկին` ՀՀ-ում կոոպերացիայի զարգացման 
խնդիրների շուրջ Հայաստանի ազգային ագրարային 
համալսարանում` խորհրդի շահագրգիռ անդամն երի և 
գյուղացիական տնտեսությունների մասնակցությամբ  
լայնածավալ  քննարկում կազմակերպելու վերաբերյալ:   

Օրակարգում ընդգրկված հաջորդ հարցը վերա­
բերում էր ՀՀ-ում օրգանական շուկայի ներկա իրավի­
ճակին, խնդիրներին ու հնարավորություններին, որոնց 
շուրջ զեկույցով հանդես է եկել «Էկո Գլոբ» ՀԿ նախա­
գահ Նունե Դարբինյանը: Տիկին Դարբինյանը մասնա­
վորապես նշել է, որ   Հայաստանում արտադրվող օր­
գանական գյուղմթերքը մրցակցային է արտերկրի շու­
կայում, ունի արտահանման լայն հնարավորություններ, 
սակայն այսօր ծավալները շատ փոքր են, առաջարկը 
հետ է մնում պահանջարկից, ոլորտը զարգանում է 
ինքնաբուխ կերպով, որտեղ հիմն ական շոգեքարշնե­
րը մասնավոր ընկերություններն են` օրգանական գյու­
ղատնտեսության ընդլայնման հարցում կարևորելով 
պետական և մասնավոր հատվածների   սերտ համա­
գործակցության հարցը: Զեկուցողը   անդրադարձել է 
նաև սպառողների շահերի պաշտպանության խնդիր­
ներին, ինչպես նաև հանդես է եկել մի շարք առաջար­
կություններով: Մասնավորապես առաջարկվել է մշա­
կել Օրգանական գյուղատնտեսության ազգային պլան՝ 
ճյուղի զարգացման քաղաքականության համակարգ­
ված կիրարկումն ապահովելու համար, անցկացնել 
մարքեթինգային ուսումն ասիրությունները հայկական 
օրգանական ապրանքները արտահանելու ուղղութ­
յամբ, վերանայել ազգային օրգանական օրենսդրութ­
յունը և այլն:  

Վերջերս Շիրակի, Լոռու, Արագածոտնի, Արա­
րատի և Կոտայքի մարզպետարաններում տեղի է 
ունեցել համայնքների զարգացման 5-ամյա ծրագ­
րերի կազմման մեթոդաբանության վերաբերյալ 
հադիպում-քննարկում: Շիրակի մարզում մեթո­
դաբանության վերաբերյալ համայնքապետերին 
անհրաժեշտ պարզաբանումն եր ու տեղեկատ­
վություն են տրամադրել ՀՀ տարածքային կա­
ռավարման և զարգացման նախարարի առաջին 
տեղակալ Վաչե Տերտերյանը և տեղական ինքնա­
կառավարման վարչության պետ Աշոտ Գիլոյանը:

ՀՀ տարածքային կառավարման և զարգացման 
նախարարի առաջին տեղակալ Վաչե Տերտերյանը 
կարևորել է համայնքների կողմից սեփական հնարա­
վորությունների օգտագործումը. «Յուրաքանչյուր հա­
մայնք ունի որոշակի ռեսուրս, դա պետք է առավելա­
գույնս օգտագործվի համայնքի զարգացման համար, 
հատկապես` պետք է կարևորվեն տնտեսական ներդ­
րումային ծրագրերը»:

Տարածքային կառավարման և զարգացման նա­
խարարի առաջին տեղակալը վստահություն է հայտ­
նել, որ Շիրակի մարզպետարանի ու համայնքների 
ղեկավարների համագործակցությունը կնպաստի հա­
մայնքների զարգացման 5-ամյա ծրագրերի կազմման 
գործընթացին: «Ես վստահ եմ` պարոն Սիմոնյանը ու 
մարզպետարանի պատասխանատուները ամեն կերպ 
Ձեզ կաջակցեն, ամենատարբեր միջոցներով կօգնեն 
այս ծրագրերը կազմելու հարցում, պետք են գործնա­
կան ծրագրեր, որոնք թղթի վրա չեն մնալու, կյանքի 
են կոչվելու, նպաստելու են դրական տեղաշարժերին, 
մարդկանց բարեկեցության բարձրացմանը»,- նշել է 
Վաչե Տերտերյանը: 

Ամփոփելով հանդիպումը՝ Շիրակի մարզպետն 
ընդգծել է, որ իր կողմից արդեն համապատասխան 
կարգադրությունները պատասխանատուներին տրված 
են, բոլոր ուժերը կկենտրոնացվեն զարգացման ծրագ­
րերի կազմման շուրջ, հաշվի կառնվեն շահագրգիռ 
կողմերի կարծիքները, գնահատականներն ու վերլու­
ծությունները: Առաջիկայում նախատեսվում են հանդի­
պումն եր ու մասնագիտական քննարկում-խորհրդակ­
ցություններ  մարզի զարգացման առավել կիրառական 
ծրագիր կազմելու համար: 

Իսկ Լոռու մարզպետարանում քննարկումը վարել 
է մարզպետի տեղակալ Արսեն Դարբինյանը: Մասնակ­
ցել են մարզպետարանի պատասխանատու պաշտո­
նատար անձինք, մարզի զարգացման ռազմավարութ­
յան նախագծի մշակման և կազմման նպատակով ձևա­
վորված աշխատանքային խումբը, ինչպես նաև մարզի 
քաղաքային և խոշոր գյուղական համայնքների ղեկա­
վարները:

Քննարկման շրջանակներում Վ. Տերտերյանը 
մասնակիցներին է ներկայացրել տարվող աշխատանք­
ների համակողմանի կազմակերպման կարևորություն­
ները: Նա հորդորել է իրատեսական և համայնքի հա­
մար իրապես կարևորություն ունեցող և զարգացում 
ապահովող ծրագրային փաթեթներ կազմել, նաև նշել 
է, որ Տարածքային կառավարման և զարգացման նա­
խարարությունը պատրաստակամ է մեթոդական և 
խորհրդատվական աջակցություն ցուցաբերել: 

Արագածոտնի մարզում խորհրդակցությա­
նը մասնակցել են մարզպետ Գաբրիել Գյոզալյանը, 
ՏԿԶ նախարարի տեղակալ Արթուր Խաչատրյա­
նը, ՏԿԶ նախարարության պաշտոնատար անձինք, 
մարզի զարգացման ռազմավարության նախագծի 
մշակման նպատակով ձևավորված աշխատանքա­
յին խումբը, մարզի համայնքների ղեկավարներ:  
Այստեղ ևս մասնակիցներին ներկայացվեցին օրակար­

գային հարցերի ուղղությամբ տարվող աշխատանքնե­
րի համակողմանի կազմակերպման կարևորություննե­
րը: Մարզպետ Գաբրիել Գյոզալյանն անդրադարձավ 
մարզի զարգացման ռազմավարության մշակման կար­
ևորությանը, նշեց համայնքների զարգացման 5-ամ­
յա ծրագրերի կազմման աշխատանքները պատշաճ 
և ներկայացված պահանջներին համապատասխան 
իրականացնելու անհրաժեշտությունը: 

Արարատի մարզպետարանի աշխատակիցնե­
րին և համայնքների ղեկավարներին ՀՀ տարածքային 
կառավարման և զարգացման նախարարի տեղակալ 
Արթուր Խաչատրյանը ծանոթացրեց տարածքային 
զարգացման ռազմավարության մեթոդաբանությանը։ 
Փոխնախարարն առաջարկեց ճիշտ գնահատել հա­
մայնքի իրավիճակը, գյուղարտադրանքը, տուրիզմի, 
մշակույթի, սպորտի զարգացման հեռանկարները, ինչ­
պես նաև հաշվի առնել հանրապետական մակարդա­
կով ծրագրերի իրականացումը, բարեգործների աջակ­
ցությունը։ 

Մարզպետ Ռուբիկ Աբրահամյանը, շնորհակա­
լություն հայտնելով ուսուցողական այս միջոցառման 
համար, նշեց, որ մարզպետարանի աշխատակիցներն 
ամեն ինչով կաջակցեն համայնքներին վերոհիշյալ աշ­
խատանքները ժամանակին իրականացնելու համար և 
հույս հայտնեց, որ նմանատիպ սեմինարների անցկա­
ցումը շարունակական բնույթ կկրի։

Կոտայքի մարզպետարանում ՀՀ տարածքային 
կառավարման և զարգացման նախարարի առաջին տե­
ղակալ Վ. Տերտերյանը մասնակիցներին է ներկայաց­
րել օրակարգային հարցերի ուղությամբ տարվող աշ­
խատանքների համակողմանի կազմակերպման կար­
ևորությունը: Խորհրդակցության ավարտին ՀՀ տա­
րածքային կառավարման և զարգացման նախարարի 
առաջին տեղակալը պատասխանել է մասնակիցմերի 
կոմից բարձրացված մի շարք հարցերի: 

«Գյուղի զարգացման ԱՐԴԻ նախաձեռնություն ծրագրի» շրջանակներում 
ՀՀ Լոռու մարզի Մեծ Պարնի համայնքում  տեղի է ունեցել վերլուծություն`  մրգի 
արտադրության, գյուղական տուրիզմի  զարգացման և կաթի վերամշակման 
ոլորտների վերաբերյալ: Վերլուծության արդյունքներով առաջնահերթությունը 
տրվել է կաթի հավաքման կետի ստեղծմանը:

Համայնքապետա­
րանը կոոպերատիվին 
տրամադրել է տարածք և 
1.5 մլն դրամ, իսկ մնացած 
աշխատանքները կա­
տարվել են  ԱՐԴԻ ծրագ­
րի միջոցներով  (մոտ 
18.5 մլն դրամ՝ այդ թվում` 
սարքավորումն երը): Ձեռք 
է բերվել նաև ՈՒԱԶ կաթ­
հավաք մեքենա, որի  
արժեքի 20 %-ը տրվել է 
կոոպերատիվի միջոցնե­
րից, 30 %-ը հատկացվել 
է Հեյֆեր Փրոջեկթ Ին­
թերնեյշնլ հայաստանյան 
գրասենյակի կողմից, իսկ 
մնացած 50 %-ը` ՀԳՌԿՄ 
ծրագրի շրջանակներում: 

 Գյուղապետ Գագիկ 
Պալյանի տեղեկացմամբ, 
ընթացիկ տարում Մեծ 
Պարնի համայնքի բնա­
կիչների կողմից մշակութ­
յան տակ է դրվել համայն­
քի վարելահողերի ավելի 
քան 86 %-ը, որը կազմում 
է 1350 հա: Հիմնվել է նոր 
կոոպերատիվ և համայն­
քում մշակվում է 20 հա 
հնդկացորեն, որը նոր 
թափ հաղորդելով ոչա­
վանդական մշակաբույսե­
րի մշակմանն ու տարած­
մանը: 

«2016 թ.-ի գարնանը 
«Դիակոնյա» բարեգոր­
ծական հիմն ադրամի հետ 
համատեղ, Մեծ Պարնի 
համայնքի սարափեշե­
րում, որտեղ շուրջ 15 տա­
րի որևէ ցանք չի կատար­
վել և (այդ հողերն արդեն 
իսկ դեգրադացիայի են ենթարկվում), մշակության տակ է դրվել 40 հա հողատա­
րածք, որտեղ ցանվել են բազմամյա խոտաբույսեր՝ ավելացնելով կերաբազան»,-  
հավելում է գյուղապետը:

Դեռևս 4 տարի առաջ, ՀՀ Կոտայքի մարզի Աբովյանի թիվ 6 ավագ դպրո­
ցը հանդես եկավ հետաքրքիր նախաձեռնությամբ: Դպրոցի բարձր դասարա­
նի աշակերտներին, որպես արհեստագործական մասնագիտություն, 3 տարի 
տևողությամբ, դասավանդվում է մեղվաբուծություն առարկան:

Դպրոցի տնօրեն Հովհաննես Վարդանյանի տեղեկացմամբ, դասավանդումն 
իրականացնում են «Մուլտի Ագրո» ընկերության փորձառու և երկարամյա մաս­
նագետները, ովքեր իրենց տարիների ընթացքում ձեռք բերած հմտությունները  
փոխանցում են աշակերտներին: Ի դեպ, արտադրական փորձաշրջանն աշակերտ­
ներն իրականացնում են գիտաարտադրական կենտրոնի Առինջում գտնվող մեղ­
վաբուծական տնտեսությունում: Ուսման ընթացքում աշակերտներն ապահովվում 
են մասնագիտական համապատասխան գրականությամբ: «Մեղվաբուծության 
զարգացումն այսօր պետք է դնել գիտական հիմքի վրա, հետևաբար այդ նպա­

տակով հարկավոր է ունենալ բարձրագույն կրթությամբ մասնագետներ, որոնց 
ապահովման համար կնքել ենք պայմանագիր «ՀԱԱՀ» հիմն ադրամի հետ` որպես­
զի ապահովվի նաև մեր շրջանավարտների բարձրագույն կրթություն ստանալու 
հնարավորությունը: Բացի այդ, առկա է մեղվաբույծ-մասնագետների սերնդա­
փոխության խնդիրը»,- իր մտահոգությունն է հայտնում պրն Վարդանյանը: Նրա 
կարծիքով, ճյուղի զարգացման համար, Կոտայքի մարզում առկա են անհրաժեշտ 
բնակլիմայական պայմանները: Ուստի այս տեսանկյունից կարևորվում է նաև մաս­
նագետների պատրաստումը: 

   Ճյուղի զարգացումը մեծ նշանակություն ունի նաև գյուղատնտեսության, 
բժշկության, դիմահարդարման և այլ բնագավառների համար: Բացի այդ, կարելի 
է կազմակերպել մեղվի թույնի, ծաղկափոշու, մեղվակաթի և այլ մեղվամթերքների 
արտադրություն: «Մուլտի Ագրո» գիտաարտադրական կենտրոնի տնօրեն Ռոզա 
Ծառուկյանը հաճախ է այցելում դպրոց, ծանոթանում մեղվաբուծություն առարկայի 
դասապրոցեսին, ուսումն ական գործընթացին և ծրագրերին, լսում դրանք ավելի 
բարելավվելու ուղղությամբ արվող առաջարկները, ինչպես նաև ցուցաբերում անհ­
րաժեշտ աջակցություն: «Մեղվաբուծություն առարկայի դասավանդումը  իմ վա­
ղեմի երազանքներից մեկն էր, քանի որ կարևորում եմ ճյուղի զարգացումը հան­
րապետությունում: Ի դեպ, մեղվաբուծությունը, որպես առարկա, դասավանդվում է 
նաև հանրապետության 4 քոլեջներում»,- ասում է տիկին Ծառուկյանը: Նրա կար­
ծիքով, մեղվաբուծությունը կարելի է, և պե՛տք է զարգացնել հատկապես հանրապե­
տության սահմանամերձ գոտիներում, որտեղ աշխատատեղերի հույժ ապահովման 
անհրաժեշտություն կա: Բացի այդ, տիկին Ծառուկյանը կարևորում է նաև մեղվա­
բուծության սուբսիդավորումը պետության կողմից: 

«ԳԵՆԴԵՐ ԵՎ ԳՅՈՒՂԱԿԱՆ ԿԱՆԱՆՑ ԱՌԱՋՆՈՐԴՈՒԹՅՈՒՆ»
	 2016 թ. հոկտեմբերին 
«Գյուղական կանանց խմբերի 
տնտեսական հզորացում 
կարողությունների զարգացման 
միջոցով» ծրագրում ընդգրկված 
15 գյուղական կանանց խմբերի 
համակարգողների համար անցկացվեց 
եռօրյա դասընթաց` «Ուսուցում 
ուսուցանողների համար» սկզբունքով  
«Կանաչ ուսուցման կենտրոնում»: 

Դասընթացի նպատակն էր` մասնա­
կիցներին ներկայացնելու գենդեր հասկա­
ցությունը և կանանց առաջնորդությունը: 
Քննարկվեցին հետևյալ թեմաները՝ կանանց 
իրավունքները պաշտպանող միջազգային 
իրավական գործիքներ, աշխատանք մի­
ջազգային կառույցների հետ, գենդերային 
հավասարությունը (գենդերի ըմբռնումը, 
դերերը ընտանիքում, համայնքում, քաղա­
քական կյանքում), գենդերային ընկալում­
ներն ու ակնկալիքները, գենդեր և առաջնորդություն, 

ինչպես դառնալ հաջողակ, գենդերն ու զարգացումը: 
Մասնակիցներին տրվեցին նաև համապատասխան 

մարզային կառույցներում կանանց հարցե­
րով զբաղվող պետական պաշտոնյաների 
կոնտակտային տվյալները: Մասնակից կա­
նայք շատ խանդավառված էին և արդեն իսկ 
ունեին շատ գաղափարներ` նոր նախաձեռ­
նությամբ հանդես գալու իրենց համայնքնե­
րում և կիսելու իրենց ստացած գիտելիքները 
բոլոր հետաքրքրված անձանց հետ: Բացի 
այդ, խմբի համակարգողներն անցկացնելու 
են սեմինար-դասընթաց իրենց խմբերի ան­
դամ կանանց հետ կիսելու  համար ստացած 
հմտություններն ու գիտելիքները:

«Գյուղական կանանց խմբերի տնտե­
սական հզորացում կարողությունների զար­
գացման միջոցով» ծրագիրն  իրականացվում 
է «Կանաչ արահետ» գյուղատնտեսության 
աջակցության ՀԿ-ի կողմից ֆինանսավոր­
վում է ՄԱԿ-ի Կանանց հարցերով զբաղվող 
գրասենյակի Գենդերային հավասարության 
հիմն ադրամի ֆինանսական աջակցությամբ:

 «Կանաչ արահետ» ՀԿ

Մեր երկրում  կարևորվում է 
գյուղատնտեսական  ապրանք ար­
տադրողներին և ագրոարդյունաբե­
րության համալիրի սուբյեկտներին 
խորհրդատվական և տեղեկատվա­
կան աջակցության տրամադրումը, 
որը նպաստում է գիտելիքների  անհ­
րաժեշտ մակարդակի, գյուղատնտե­
սության գործունեության և եկամտա­
բերության բարձրացմանը` նորարա­
րությունների կիրառման ճանապար­
հով:

Գեղամ Սայադյանն արդեն մի քա­
նի տարի է, ինչ ՀՀ Կոտայքի մարզի 
Ձորաղբյուր համայնքում հիմն ել է այգի 
և զբաղվում է պտղի արտադրությամբ: 
Մշակության, բերքահավաքի և արտադ­
րանքի իրացման աշխատանքներում 
ընդգրկված են ընտանիքի բոլոր ան­
դամն երը, ովքեր սիրով են կատարում 
իրենց պարտավորությունները, քանի 
որ տեսնում են աշխատանքի շոշափելի 
արդյունքը: Իսկ դրան հասել են` հետևե­
լով մասնագետների խորհուրդներին: 
Իրենց տնտեսությանը մասնագիտա­
կան խորհրդատվական աջակցութ­
յուն են ցուցաբերում Կոտայքի ԳԱՄԿ-ի 
մասնագետները: «ԳԱՄԿ-ի մասնագետ 
Վանիկ Ստեփանյանը հաճախ է այցե­
լում մեր տնտեսություն, ծանոթանում 
ծագած խնդիրներին, ուսումն ասիրում 
դրանց պատճառները, ապա խորհուրդ­
ներ տալիս դրանց վերացման կամ 
կարգավորման ուղղությամբ: Եթե մեզ 

չտրամադրվեր խորհրդատվական այդ 
ծառայությունը և մենք էլ չհետևեինք 
մասնագետի խորհուրդներին, անշուշտ, 
չէինք ունենա այն արդյունքը, որն այսօր 
ունենք: Մեր արտադրած խնձորն իր 
ապրանքային տեսքով շուկայում տար­
բերվում է մյուսներից: Այն գրավիչ է և 
աչքի է ընկնում համային հատկանիշնե­
րով, ինչի շնորհիվ դյուրին է լինում նաև 
իրացումը»,- պատմում է Գեղամ Սա­
յադյանը: Ի դեպ, այս տնտեսությունում 
այնքան է կարևորվում խորհրդատվութ­
յան անհրաժեշտությունը, որ ԳԱՄԿ-ի 
կողմից ֆերմերների համար այստեղ 
են կազմակերպվում մասնագիտական 
սեմինարներ, որը զուգորդվում է նաև 
գործնական աշխատանքներով:   

Գեղամ Սայադյանը մասնագի­
տությամբ խոհարար է, անցյալում այգե­
գործությամբ չի զբաղվել, իսկ տնամերձ 
այգետարածքներում մշակության աշ­
խատանքններն իրականացրել են ծնող­
ները: Տարիներ անց այգետարածքներն 
ընդարձակելու, նոր այգիներ հիմն ելու 
ահրաժեշտություն առաջացավ: Ի դեպ, 
ԳԱՄԿ-ի մասնագետ Վանիկ Ստեփան­
յանը նույնպես այգի է հիմն ել Ձորաղբ­
յուրում, որն արդեն իր գեղեցկությամբ 
ցուցադրական է:Նրա մասնագիտական 
խորհուրդներին հետևելու շնորհիվ, Ձո­
րաղբյուրի այգեգործները կարողանում 
են հաղթահարել մշակության գործըն­
թացում ծագած դժվարությունները: 
«Մասնագետների խորհուրդներով ենք 
ընտրում բույսերի վնասատուների և 
հիվանդությունների դեմ պայքարի մի­
ջոցները, անհրաժեշտ ժամկետներում 
իրականացնում էտի և խնամքի աշ­
խատանքները»,- պատմում  է Գեղամ 
Սայադյանը: Մասնագիտական խոր­
հուրդներն օգնում են ճիշտ կազմակեր­
պել այգեգործական աշխատանքները: 
Հետևեք մասնագետների խորհուրդնե­
րին, արդյունքն անպայման տեսանելի 
կլինի: 


Նելլի Սահակյան

«ՄԵԼԻՆԵԻ ՊԱՐՏԵԶԻ» ՏԻՐՈՒՀԻՆ
«Փոքր հողատարածքներից ևս կարելի է ստանալ բարձր արդյունք` վարե­

լով արդյունավետ գյուղատնտեսություն, միաժամանակ ճիշտ ընտրելով մշակա­
բույսերը»,- այս կարծիքին է երիտասարդ մասնագետ Թալին Քեվոնյանը, ով 
Հայաստան է եկել ԱՄՆ-ից` հայրենիքին օգտակար լինելու առաքելությամբ: 

Հիմն ելով «Մելինեի պարտեզ» ընկերությունը՝ երիտասարդ գործարարն ան­
միջապես ձեռնամուխ է լինում` սկզբում փորձարկման, այնուհետև` արտադրութ­
յուն կազմակերպելու նպատակով, Հայաստանի տարբեր հողատարածքներում 
կազմակերպել էին սագախոտի արտադրություն: «Սագախոտն ունի հնագույն ծա­
գում: Ինկերը և ացտեկներն այն համարում էին հացահատիկների մայրը, քանի որ 
եփված սագախոտի մեկ բաժակը կարող է լրացնել առօրյա սննդի բաժինը: Այդ 
պատճառով ՄԱԿ-ը 2013թ.-ը հայտարարեց սագախոտի տարի: Սակայն, երկար 
ժամանակ այն տարածում չուներ, այժմ այդ բուսատեսակն աճեցվում է՝ Պերույում, 
Էկվադորում, Տիբեթում և այլ երկրներում:  Ոչ ավանդական այս մշակաբույսն աճեց­
վում է  նաև Հայաստանում»,- պատմում է Թալին Քեվոնյանը:

Ցանքի և մշակության ընթացքում նոր տեխնոլոգիաներ չեն կիրառվում, աշ­
խատանքներն ամբողջությամբ կատարվում են ձեռքով: Նպատակն այն է, որպեսզի 
աշխատանքներում ներգրավվեն մեծ թվով մարդիկ և աշխատանք ունենան: Փորձ­
նական և արտադրական ցանքեր են կատարվել Հայաստանի Հանրապետության՝ 
Տավուշի, Լոռու, Շիրակի և Սյունիքի մարզերում: Ընտրվել են հիմն ականում այն 
մարզերը, որոնց բնակլիմայական պայմանները նպաստավոր են այս մշակաբույսի 
աճեցման համար: Բացի այդ, այն նաև սոցիալական ծրագիր է հետապնդում, քանի 
որ նշված մարզերի բնակիչները սոցիալական ապահովման խնդիր ունեն: «Չպետք 
է ասել, թե Հայաստանում աշխատատեղեր  չկան, կամ էլ` «Ես մասնագիտություն 
չունեմ»: Կարելի է ներգրավվել հենց սագախոտի մշակության աշխատանքերում, 
միայն ցանկություն է պետք: Աշխատանքներն, իհարկե, բարդ են ու դժվարին, սա­
կայն, եթե մարդը պատրաստ է աշխատելու, կարող է իր ձեռքերով բարիք ստեղ­
ծել»,- եզրահանգում է Թալինը, ապա հավելում, որ սա իր բիզնեսն է, և հակված է 
այնպես կազմակերպել աշխատանքները, որպեսզի ներդրված գումարներն արդ­
յունքով վերդառնան: 

Սագախոտի արտադրության կազմակերպումը պայմանավորված է այս մշա­
կաբույսի մի շարք օգտակար հատկանիշներով: «Այն իր մեջ պարունակում է մեծ 
քանակությամբ ածխաջրեր, B խմբի վիտամիններ, օրգանիզմի համար չափազանց 
կարևոր բջջանյութ: Որքան էլ զարմանալի է, այն իր մեջ պարունակող ֆոսֆորի 
քանակով անգամ գերազանցում է շատ ձկնատեսակների: Երկաթի պարունակութ­
յամբ  գերազանցում  է ցորենին, բաղադրության մեջ կա նաև՝ մագնեզիում, ցինկ 
և կալիում: Սագախոտի մեջ սպիտակուցի պարունակությունը հասնում է 16,2 %-ի, 
գերազանցում է բրնձին, ցորենին, եգիպտացորենին և այլ հատիկավորներին: Ի 
տարբերություն բրնձի և ցորենի՝ սագախոտի սպիտակուցի կառուցվածքը շատ մոտ 
է կաթի սպիտակուցի կառուցվածքին:  Ի դեպ, սագախոտը կարող է օգտագործ­
վել երեխաների կերակրացանկում` սկսած 8-10 ամսականից, քանի որ այն իր մեջ 
պարունակում է մանկական օրգանիզմին անհրաժեշտ սպիտակուցներ և ամինաթ­

թուներ»,- պատմում է մասնագետը: Հավելենք նաև, 
որ սագախոտն աչքի է ընկնում նաև մանրաթելերի 
բարձր տեսակարար կշռով, հարուստ է օմեգա 3-ով: 
Ի դեպ, կարևոր հանգամանք է նաև այն, որ այս բույ­
սը գենետիկորեն մոդիֆիկացված սննդամթերք չէ  և  
ունի բարձր սննդային արժեք:

Մասնագետների վկայությամբ, այն լավացնում է 
մարսողությունը, նյութափոխանակությունը, արյան 
շրջանառությունը, պայքարում է ավելորդ քաշի և վա­
ղաժամ  ծերացման դեմ: Բույսը հարուստ է՝ A, C, E, B2 
վիտամիններով, սելենով, լեցետինով և այլն: Իսկ հա­
կաօքսիդանտների բարձր քանակության շնորհիվ, այն 
նաև ունի հակաբորբոքային, հակասթրեսային, հակա­
վիրուսային և հակաքաղցկեղային ազդեցություն, չի 
պարունա­
կում սոսն­
ձանյութ: 

Սագախոտն ունի ցածր գլիցեմիկ 
ինդեքս, որը լավ է արյան ճնշման կար­
գավորման համար: «Կա սև, սպիտակ և 
կարմիր տեսակի սագախոտեր, որոնց 
մեջ սննդային տարբերություններ չկան: 
Պատրաստվում է հեշտ և արագ: Կարելի 
է օգտագործել աղցանների, ապուրների, 
ձվածեղի, ինչպես  նաև բոլոր ուտեստնե­
րի մեջ` փոխարինելով բրնձին, բլղուրին և 
հնդկաձավարին»,- նշում է Թալինը: 

Շուրջ 20 տարի է, ինչ Թալին Քեվոնյանը կապված է հայրենիքին, հաճախա­
կի է այցելում  Հայաստան: Նա ուզում է, որ հայրենիքը տնտեսապես լինի հզոր, 
գյուղմթերքների իր արտադրանքով ներկայանալի լինի միջազգային հանրությանը, 
իսկ Հայաստանում մարդիկ աշխատանք ու զբաղվածություն ունենան: Լինելով հայ­
րենասեր` Թալինը հաճախ է այցելում  տարբեր երկրներ, պատմում Հայաստանի 
մասին, որպեսզի արտերկում նույնպես իրազեկված լինեն ոչ միայն Հայաստանի 
հարուստ մշակույթի, այլև՝ գյուղատնտեսության զարգացման բնագավառում ունե­
ցած առաջընթացի և հաջողությունների  մասին: 

Երազանքներ ու ձգտումն եր շատ ունի երիտասարդ գործարարը, որոնց հաս­
նելու համար նա իր նյութական ներդրումն երն է կատարում, այդպիսով` փոքր ինչ 
նպաստելով իր երկրի բարօրությանն ու տնտեսական վիճակի բարելավմանը: 

Նելլի Սահակյան

«ՄԵԾ ՓՈՒՌ- 2016» 
Արդեն երկրորդ տարին է, ինչ «Վորլդ Վիժն Հայաստան» կազմակերպութ­

յան Գավառի տարածքային զարգացման ծրագրերի իրականացման գրասեն­
յակը  կազմակերպում է «Հյուրասիրում են քյավառցիները» խորագիրը կրող 
«Մեծ փուռ» միջոցառումը:   Միջոցառումը, որին մասնակցում էին պետական 
կառավարման  և  տեղական ինքնակառավարման մարմինների ներկայացու­
ցիչներ, մայրաքաղաքից ժամանած հյուրեր, Գավառի տարածքի համայնքնե­
րի բնակիչներ, գյուղացիական տնտեսությունների ղեկավարներ, կայացավ 
Կարմիրգյուղ և Սարուխան համայնքների միջև գտնվող Ծաղկավանքի հարա­
կից տարածքում:

«Կարտոֆիլի մեծ փուռ» փառատոնը հիմն ականում համախմբել էր Սարու­
խան և Գանձակ համայնքների կարտոֆիլագործներին, ովքեր փաթեթավոր­
ված կարտոֆիլները ներկայացրել էին 16 տաղավարներում: Բացի կարտոֆիլից 
պատրաստված մոտ 50 տեսակի ուտեստեղեններից և թորած օղուց՝ սեղաններին 
դրված էին նաև փախլավա, գաթա, հրուշակեղեն, քյուֆթա, մեղր, ձկնեղեն, չիչ­
խանի հյութ, պանրի տեսականի և տարածաշրջանին բնորոշ այլ կերակուրներ: 
Սարուխանի և Գանձակի ֆերմերների խմբերից զատ, միջոցառմանը առանձին 
տաղավարներում իրենց արտադրած բերքն  էին ցուցադրում նաև Վարդենիսի և  
Ճամբարակի տարածաշրջանների ներկայացուցիչները:

 «Գեղարքունիքի մարզի կարտոֆիլն արդեն դարձել է հայտնի բրենդ՝ իր հա­
մային, որակական հատկանիշների և այն աճեցնող մարդկանց հյուրասիրութ­
յան շնորհիվ: Այստեղ աճեցված կարտոֆիլը հնարավոր է պահել մինչև գարուն՝ 
վստահ լինելով, որ չի փչանա: Իսկ միջոցառմանը ներկայացված գերխոշոր և 
կենդանակերպ կարտոֆիլներն առաջացնում էին հյուրերի հիացմունքն ու զար­
մանքը: Կարծում եմ, որ մեր կողմից կազմակերպվող ավանդական փառատո­
նը տարեցտարի մեծ հնչեղություն կունենա և կնպաստի տարածաշրջանի կար­
տոֆիլագործների եկամուտների աճին»,- միջոցառումը ներկայացրեց    «Վորլդ  
Վիժն   Հայաստան»   կազմակերպության   Գավառի  տարածքային զարգաց­
ման ծրագրերի ղեկավար Վարազդատ Սարգսյանը: Սահմանված էին մրցանակ­
ներ՝ «Կարտոֆիլից պատրաստված լավագույն ուտեստ», «Լավագույն փռնչի», 
«Լավագույն տաղավար», «Լավագույն խումբ», «Ամենախոշոր կարտոֆիլ» անվա­
նակարգերի համար: Ի դեպ, ամենախոշոր կարտոֆիլը կշռում էր 1 կգ 600 գրամ:

Միջոցառման ընթացքում ներկաների բարձր տրամադրությունն ապահո­
վեցին գեղարվեստական ինքնագործ խմբերը: «Մեծ փուռ-2016» փառատոնն 
ավարտվեց խորհրդանշական շուրջպարով:

www.armenpress.am

«ՀԱՅԱՍՏԱՆ ԾԱՌԱՏՈՒՆԿ ԾՐԱԳԻՐԸ» ՎԱՅՈՑ 
ՁՈՐՈՒՄ ԲԱՑԵՑ ԻՐ ՉՈՐՐՈՐԴ ՏՆԿԱՐԱՆԸ

 «ԻՋԵՎԱՆԻ» ԱՐԳԵԼԱՎԱՅՐԻ ԿԱՌԱՎԱՐՄԱՆ 
ՊԼԱՆԻ ՆԱԽԱԳԾԻ ՔՆՆԱՐԿՈՒՄ

Ìð²¶Æð

«Հայաստան Ծառատունկ Ծրագիրը»-ը Վայոց ձորի Չիվա համայնքի գլխա­
վոր ճանապարհի հարևանությամբ հոկտեմբերի 26-ին բացեց իր չորրորդ տնկա­
րանային տնտեսությունը: 

Չիվայում տնկարանի 
հիմն ադրման նպատակն 
է` Հայաստանի հարա­
վային շրջաններին և 
Արցախի տեղամասերին 
մատակարարել տեղա­
կան ծառատեսակներ: 
«Այս տեղամասի ընտր­
ման պատճառներից 
մեկն էլ այն է, որ Վայոց 
ձորը Հայաստանի գինե­
գործության հայրենիքն 
է: Մենք ցանկանում ենք, 
որ այս տնկարանը ևս 
մեր Կարինի տնկարա­
նի նման դառնա զբոսաշրջիկների կողմից ամենասիրված վայրերից մեկը»,- ասել 
է «Հայաստան Ծառատունկ Ծրագրի» հայաստանյան գրասենյակի տնօրեն Լուսինե 
Քասարջյանը:

Ծառերից բացի «Հայաստան Ծառատունկ Ծրագիրը» նպատակ ունի պահպանել 
և աճեցնել հնագույն ժամանակներց ի վեր Հայաստանում աճեցվող խաղողի տեղա­
կան տեսակներ: Տնկարանի բացման ընթացքում կազմակերպության ղեկավարները 
տնկել են խորհրդանշական խաղողի որոշ տեսակներ, այդ թվում՝ Արենի, Գեղանի, 
Մսխալի և Սպիտակ արաքսենի սորտերը:

«Հայաստան Ծառատունկ Ծրագիրը» տնկարաններ ունի՝ Կարին, Խաչփար և 
Մարգահովիտ համայնքներում: Տնկարաններում աճեցվող բույսերի և ծառատեսակ­
ների շնորհիվ՝ «Հայաստան Ծառատունկ Ծրագիրը» աշխատատեղերով և հազարա­
վոր տնկիներով է ապահովում տեղի և հարակից բնակավայրերի բնակչությանը: 

Տնկարանները նաև ծառայում են որպես հետազոտական և փորձարարական 
կենտրոններ, որտեղ անցկացվում են ծառերի բազմացման, պատվաստման և ոռոգ­
ման տարբեր մեթոդների փորձարկումն եր, բնապահպանական կրթական դասըն­
թացներ բոլոր դպրոցահասակ երեխաների, մասնագետների և տեղացի գյուղատն­
տեսների հետ: Հիմն ադրումից մինչ այժմ «Հայաստան Ծառատունկ Ծրագիրը» տնկել 
է ավելի քան 5 միլիոն ծառ:

Այս մասին տեղեկացնում է «Հայաստան Ծառատունկ Ծրագիրը»:
www.ecolur.org

Վերջերս Զիկատար ուսումն ական 
կենտրոնում կազմակերպվել էր  աշ­
խատանքային հանդիպում՝ «Իջևանի» 
արգելավայրի կառավարման պլանի 
նախագծի քննարկման վերաբերյալ՝ 
Եվրամիության կողմից ֆինանսավոր­
վող՝ «Եվրոպական հարևանության և 
գործընկերության գործիք Արևելյան 
երկրներում անտառային օրենդրութ­
յան կիրառման և կառավարման բա­
րելավման ծրագիր 2 (ENPI-FLEG II)», 
ծրագրի շրջանակներում։ Ավստրիա­
յի զարգացման գործակալությունը 
(ԱԶԳ) տրամադրում է լրացուցիչ ֆի­
նանսավորում՝ Հայաստա­
նում ծրագրի որոշ բաղադ­
րիչների իրականացման հա­
մար։ Արգելավայրին առնչ­
վող գործողությունը ֆինան­
սավորվում է ԱԶԳ-ի կողմից։

Աշխատանքային հան­
դիպման նպատակն էր՝ ներ­
կայացնել արգելավայրի 
նախնական կառավարման 
պլանը և բաց քննարկման մի­
ջոցով հանդիպման մասնա­
կիցներից ստանալ մեկնաբա­
նություններ և առաջարկութ­
յուններ։ 

Հանդիպմանը մասնակ­
ցեցին ավելի քան 30 ներկա­
յացուցիչ պետական կառույց­
ներից՝ ՀՀ բնապահպանութ­
յան և գյուղատնտեսության 
նախարարություններ, Տավու­
շի մարզպետարան և արգե­
լավայրին կից համայնքներ, 
«Հայանտառ» ՊՈԱԿ, մի­
ջազգային և հասարակական 
կազմակերպություններից, 
ինչպես նաև՝ անհատ փորձա­
գետներ։ «Երիտասարդ ան­
տառաբույծների միավորում» 
ՀԿ-ի նախագահ  Անդրանիկ Ղուլիջան­
յանը մանրամասն ներկայացրեց կառա­
վարման պլանի նախագիծը, ներառյալ 
թեմատիկ ծրագրերը, ինչին հետևեց 
ակտիվ քննարկում՝ «Հայանտառ»-ի 
գլխավոր անտառպետ պրն Ռուբեն 
Պետրոսյանի, «Իջևանի» անտառտն­
տեսության ներկայացուցիչների, կեն­

սաբազմազանության փորձագետների 
և ոլորտի այլ ներկայացուցիչների մաս­
նակցությամբ:

Հանդիպման քննարկման հիմն ա­
կան թեմաներն էին՝ արգելավայրի հա­
րակից համայնքների և այլ հողօգտա­
գործների հետ ճշտված սահմաններն 
ու քարտեզագրման նյութերը, անտառ­
ների և բնական պաշարների գույքագր­
ման արդյունքները, կենսաբազմազա­
նության գույքագրման արդյունքները, 
արգելավայրի պահպանության և այլ 
ծրագրերը, ինչպես նաև՝ կառավարման 
պլանի թեմատիկ քարտեզները:

Հանդիպման արդյունքում ներ­
կայացվեցին մի շարք կառուցողական 
առաջարկություններ և մեկնաբանութ­
յուններ, որոնք ներառվելու են կառա­
վարման պլանի վերջնական նախագ­
ծում: 

www.armenia.panda.org

ՁԿԱՆ ՊԱՇԱՐՆԵՐԻ ՀԱՄԱԼՐՈՒՄ

2016 թ.-ի ընթացքում, «Սևանի իշխանի պաշարների վերականգնման և ձկ­
նաբուծության զարգացման» հիմն ադրամը Սևանա լիճ է բաց թողել գեղարքու­
նիի և ամառային իշխանի 921 հազար հատ մանրաձուկ: 2017 թ.-ին հիմն ադ­
րամը նախատեսում է մոտ 1 միլիոն մանրաձկան բացթողում Սևանա լիճ: Այս 
մասին ԷկոԼուրին տեցեկացրել է Սևանի իշխանի պաշարների վերականգնման 
և ձկնաբուծության զարգացման հիմն ադրամի տնօրեն Արշակ Աղաջանյանը:

Հիշեցնենք, որ 2016 թ.-ից սկսած՝ կառավարությունն այլևս գումարներ չի տրա­
մադրում Սևանի ձկնապաշարների վերականգնման համար: Մինչ այդ պետբյու­
ջեից տարեկան 60 միլիոն դրամ էր դուրս գրվում՝ Սևանա լիճ մոտ 500 հազար հատ 
մանրաձուկ բաց թողնելու համար: 2016 թ.-ից սկսած՝ Սևանում ձկան պաշարների 
համալրում իրականացվում է «Սևանա լճում իշխանի պաշարների վերականգնման 
և ձկնաբուծության զարգացման համալիր ծրագրի» շրջանակներում, որն իրակա­
նացնում է 2013 թ.-ին կառավարության կողմից ստեղծված «Սևանի իշխանի պա­
շարների վերականգնման և ձկնաբուծության զարգացման» հիմն ադրամը:  

«Սևանա լճում իշխանի պաշարների վերականգնման և ձկնաբուծության զար­
գացման համալիր ծրագով» նախատեսվում է Սևանա լճի 30 հա տարածքում մինչև 
2024 թվականը տեղադրել 50 ցանցավանդակ՝ յուրաքանչյուրը 1000 տոննա ար­
տադողականությամբ, և աճեցնել 50000 տոննա գեղարքունի և ամառային իշխան 
և, յուրաքանչյուր տարի, իշխանի պաշարների վերականգնաման նպատակով Սևա­
նա լիճ բաց թողնել ցանցավանդակային տնտեսություններ լցվող մանրաձկան քա­
նակի շուրջ 25%-ը:

www.ecolur.org

CREA ՄԵԹՈԴՈԼՈԳԻԱԿԱՆ ՓՈԽԱՆՑՈՒՄ 

Վերջերս Արգենտինայի դեսպա­
նատունը կազմակերպել էր «CREA  
մեթոդոլոգիական փոխանցում համա­
գործակցության նախագծի» քննար­
կումը, որին մասնակցում էին ՀՀ  գյու­
ղատնտեսության նախարարության 
ներկայացուցիչներ, Ազգային   ագրա­
րային համալսարանի դասախոսներ, 
Գյուղատնտեսության աջակցության 
մարզային կենտրոնների տնօրեններ և 
մասնագետներ: 

Հանդիպման ընթացքում   ներ­
կաները ծանոթացան, որ CREM–ը մի 
համակարգ է` բաղկացած 10-12 ֆեր­
մերից: Այս խումբը պատրաստ է փոր­
ձի փոխանակման, ինչպես նաև միա­
վորելով անհատական հմտությունները՝ 
խնդիրները լուծելու և միմյանց օգնելու 
իրենց տնտեսություններում որոշում­
ներ ընդունելու  համար: Յուրաքանչյուր 
խումբ ունի իր տեխնիկական խորհրդա­
տուն և նախագահը: Նախագահը, ով 
ունի խրախուսելու և ծրագրեր նախագ­
ծելու ֆունկցիա, պետք է օգնի իր խմբի 
առաջխաղացմանը՝ հաղթահարելով իր 
առաջնորդ լինելու հանգամանքը: Բա­
ցի այդ, պետք է կազմակերպվի խմբի 
ամսական ժողով՝ ավելացնելով ար­
տադրողների փորձերի փոխանակում­
ները՝ հանդիպումից իրական արդյունք 
ստանալու համար:  Խորհրդատուի հիմ­
նական դերը   փոխանակման ընթաց­
քը մատչելի ու պարզ դարձնելն է, որը 
տրվում է CREA-ում,  շփման խնդիրները 
խմբի  ներսում և խմբից դուրս: Նախա­
գահի հետ միասին, խորհրդատուն կազ­
մավորում է կոլեկտիվ` խմբի ճիշտ գոր­
ծունեության համար: Նա նախապատ­
րաստում և մասնակցում է  ժողովն երին, 
կապեր  հաստատում կազմակերպութ­
յունների հետ, հավաքում և  վերլուծում է 
խմբի կողմից տրված տեղեկատվությու­

նը: Յուրաքանչյուր   ամիս հանդիպում­
ներ է ունենում շրջանի CREA–ի մնացած 
խորհրդատուների հետ: Այդ հանդի­
պումն երի փոխանակումն երը ստեղծում 
են խմբի գործունեության և սեփական 
ուսուցման հնարավորություն: Կարելի է 
ասել, որ խորհրդատուն օգնում է  գոր­
ծարարին հարմարացնել գործող տեխ­
նոլոգիաները՝ աջակցելով  լուծել հիմ­
նարկության խնդիրները, օգնում է հա­
վաքել տնտեսական և տեխնիկական 
տեղեկատվություն, միաժամանակ իրա­
կանացնում նորամուծությունների ու­
սումն ասիրությունները, որոնք նաև ամ­
բողջ խմբի հետաքրքրության առարկա 
են: CREA–ի պահանջարկի աճից սկսած, 
խմբերը գնահատում են կոլեկտիվն երի 
ուսուցումը՝ հիմն արկների նոր պահանջ­
ներն բավարարելու համար:  Արգենտի­
նայում   այսօր կա նման 225 խումբ, 18 
մարզերը` 2032 անդամով և 300 մաս­
նագետով: 

CREA - ի արժեքներն են՝  միասնա­
կանություն, հանձնառություն, հարգանք,  
համտեղ աշխատանք,  համերաշխութ­
յուն և մեծահոգություն, գերազանցութ­
յան ձգտում:  CREA-ն որպես գիտելիք՝ 
արժեք ունի. նրա մեթոդաբանությունը 
հաջող քննություն է բռնել Վրաստանի  
պնդուկ արտադրողների մոտ:   

Մի   շարք հարցերի պարզաբանու­
մից հետո մասնակիցները նպատակա­
հարմար գտան CREAի   համագործակ­
ցությունը   գյուղատնտեսության աջակ­
ցության մարզային կենտրոնների հետ:

                     
Արա Հարությունյան

Տավուշի  ԳԱՄԿ

Էսթրոզը Հայաստանում մանր եղջերավոր կենդանիների ամենատա­
րածված ինվազիոն հիվանդությունն է, որի հետևանքով կտրուկ նվազում է 
կենդանիների մթերատվությունը, դանդաղում  մատղաշների աճն ու զար­
գացումը: 

ՓՈՐՁԻ ՓՈԽԱՆԱԿՈՒՄ

Հիվանդությունը հարուցում են 
քթա-ըմպանային բոռի թրթուրները, 
որոնք տեղակայվում են կենդանիների 
քթի խոռոչում, վերծնոտային և ճակա­
տային ծոցերում: Այս բոռերը դեղնա­
դարչնագույն գունավորում ունեցող, 

10-12 մմ երկարությամբ միջատներ են: 
Մարմինն արտաքինից պատված է  սա­
կավ մազմզուկներով: Գլուխը մեծ   է, 
կրծքից լայն, բերանը բացակայում է: 
Մեջքի միջին հատվածում առկա են չորս 
մուգ շերտեր: Կուրծքը մուգ մոխրագույն 
է, թևերը թափանցիկ են` պատված երեք 
մուգ պտերով: Ոտքերը կարճ և դարչնա­
գույն են:

Սեռահասուն բոռը չի սնվում, կեն­
սագործում է թրթուրային զարգացման 
շրջանում կուտակած սննդանյութերի 
հաշվին: Այս բոռի էգերը կենդանածին 
են: Զուգավորումից հետո էգերը չեն 
թռչում, այլ պատսպարվում են շինութ­
յունների պատերի ճեղքերում, այդ ըն­
թացքում դրանց արգանդանման ընդու­
նարանում ձևավորվում են թրթուրները: 
Երբ էգերի մոտ ավարտվում է թրթուր­
ների հասունացումը, դրանք կրկին աշ­
խուժանում և  սկսում են թռչել, փնտրե­
լով իրենց զոհերին: Դրանց հարձա­
կումն երից և  արձակած ձայնից ոչխար­
ներն   անհանգստանում են, գլուխները 
կախում, հավաքվում   խմբերով:   Մեկ 
էգն արձակում է 8-40, իսկ ողջ կյանքի 
ընթացքում` մինչև 600 թրթուր: Էգերի 
հարձակումն երը տևում են 2-4 օր, որից 
հետո դրանք ոչնչանում են: Առաջին 
աստիճանի թրթուրները հիմն ականում 
տեղակայվում են քթի խոռոչի ներքին և 
արտաքին պատերին կամ քթի միջնա­
պատին, իսկ երկրորդ և երրորդ աստի­
ճանի թրթուրները` վերծնոտային և ճա­
կատային ծոցերում:

Հայաստանում այս բոռերը տալիս 
են երկու սերունդ: Աշնանային սերնդի 
թրթուրները զարգանում են 8-10 ամսվա 
ընթացքում, իսկ գարնանային սերնդի­
նը`   20-30 օրից մինչև 3-5 ամսում: Եր­
րորդ աստիճանի (հասուն) թրթուրներն 
իրենց տեղակայման վայրերից   գաղ­
թում են դեպի քթի խոռոչ և, ոչխար­
ների փռշտալու կամ հազի ժամանակ, 
ընկնելով գետնին, խորանում են 1-5 սմ 
և հարսնյակավորվում: Հարսնյակային 
շրջանի տևողությունը 14-46 օր է:

Էսթրոզ հիվանդությունը լայն տա­
րածում ունի Հայաստանում և հարևան 
երկրներում: Ինվազիայի էքստենսիվութ­
յունը սովորաբար կազմում է 70-100%, 
իսկ մեկ ոչխարի մոտ հայտնաբերվում 
են մի քանի տասնյակ թրթուրներ: Ծեր 
և հյուծված կենդանիները էսթրոզով 
առավել հաճախ են հիվանդանում, քան` 
երիտասարդ և բտված կենդանիները: 
Հիվանդության զարգացումը կախված 
է օրգանիզմ ընկած բոռերի թրթուրների 

  1. թրթուրը, 2. հարսնյակը, 
   3. թևավոր բոռը

ÎðÂ²Î²Ü

2016 թ. սեպտեմբերի 9-29-ը Չինաստանի Ժողովրդական Հանրապետութ­
յան Գյուղատնտեսության նախարարության կողմից կազմակերպվել էր «Ժա­
մանակակից գյուղատնտեսության կառավարումը «Մետաքսի Ճանապարհի» 
երկրների ներկայացուցիչների համար» խորագրով սեմինարը, որին Հայաս­
տանից մասնակցում էին ՀԱԱՀ մագիստրատուրայի բաժնի վարիչ Գ. Գասպար­
յանը և Ագրոբիզնեսի կառավարման ամբիոնի դոցենտ Ա. Հարությունյանը:

Սեմինարի մասնակից 14 երկրների թվում էին Բուլղարիան, Աֆղանստանը, 
Պակիստանը, Իրանը, Պաղեստինը, Կամբոջան, Շրի Լանկան, Նեպալը և այլն:

Սեմինարները բաղկացած էին երեք խոշոր բաժիններից, որոնցից առաջինի 
նպատակն էր տեսականորեն ներկայացնել Չինաստանի Ժողովրդական Հանրա­
պետության գյուղատնտեսությունն ու դրա զարգացման հիմն ական միտումն երը: 
Դասախոսություններն անցկացվեցին սեպտեմբերի 9-ից 16-ը՝ Չինաստանի կա­
ռավարության, գյուղատնտեսության նախարարության միջազգային ինտեգրման 
բաժնի, գյուղատնտեսական համալսարանների ներկայացուցիչների կողմից: Դա­
սախոսությունների մասնակիցները հնարավորություն ունեցան հարցեր ուղղելու 
դասախոսներին և ստանալու դրանց պատասխանները: Սեմինարի այս հատվա­
ծը, որն անցկացվեց Պեկինում, հնարավորություն տվեց պատկերացում կազմել 
Չինաստանի գյուղատնտեսության վերաբերյալ, հասկանալ դրա զարգացման մա­
կարդակը և ոլորտում առկա հիմն ախնդիրները: Դասախոսությունների մի առան­
ձին հատված նվիրված էր չինական մշակույթին և չինարենին, մասնավորապես՝ 
խումբն այցելեց «Չինական մեծ պատ», «Թիանըն» հրապարակ և Պեկինի օլիմ­
պիական խաղերի հիմն ական խորհրդանիշ` «Թռչունների բույն»: Ծանոթացել են 
նաև չինական կրկեսին:

Սեմինարների երկրորդ հատվածի հիմն ական նպատակն էր՝ մասնակիցներին 
ծանոթացնել Չինաստանի գյուղատնտեսական ուղղվածության գիտահետազո­
տական կառույցների, կենտրոնների աշխատանքներին: Սեմինարի այս հատվածն 
անցկացվեց Հունան նահանգի Չանգշա քաղաքում, որը նաև ՉԺՀ-ի հիմն ադիր 
Մաո Ցզեդունի ծննդավայրն է: Մասնավորապես այցելություններ կազմակերպվե­
ցին «Հիբրիդային բրնձի գիտահետազոտական կենտրոն», «Գյուղատնտեսական 
գիտության ազգային պարկ», «Գուանմինգ» ցուցադրական գյուղ և այլն: Պետք է 
շեշտել, որ ամենուր զգացվում էր գիտական հետազոտության և դրա պրակտիկ 
կիրառության կապը: Սեպտեմբերի 23-24-ը մասնակցություն են ունեցել նաև Չի­
նաստանի Ջիանգսու նահանգի «Գյուղատնտեսական միջազգային համագործակ­
ցության» 18-րդ կոնֆերանսին և «ԱգրոԷքսպո-2016» գյուղատնտեսական ցուցա­
հանդեսի բացման արարողությանը:

Կազմակերպվեցին նաև այցելություններ ֆերմերային տարբեր տնտեսութ­
յուններ, որոնց միջոցով հնարավորություն ստեղծվեց պատկերացում կազմելու 
Չինաստանի գյուղատնտեսական արտադրության մասին, ինչպես նաև՝ ծանոթա­
նալու արտադրության մեջ ժամանակակից գյուղատնտեսական տեխնոլոգիաների 
կիրառությանն ու բավական բարձր արդյունավետության ապահովմանը: 

Գանյու համայնքում տեղի ունեցած հանդիպման ժամանակ ՀՀ գյուղատն­
տեսության արդի վիճակի, առկա հիմն ախնդիրների, ինչպես նաև հայ-չինական 
համագործակցության հնարավորությունների մասին զեկուցեց ՀԱԱՀ Մագիստրա­
տուրայի բաժնի վարիչ Գ. Գասպարյանը: Հանգամանալից ելույթը շահագրգռեց 
նաև չինական կողմի ներկայացուցիչներին, որոնց հետ փոխանակվեցին կոնտակ­
տային տվյալներ և շոշափվեցին հնարավոր համագործակցության ոլորտները: 
Գ.Գասպարյանը նաև հարցազրույցներ տվեց չինական հեռուստաընկերություն­
ներին, որոնցում մեկ անգամ ևս կարևորվեցին հայ-չինական գործարար կապե­
րը, հատկապես համագործակցության հնարավորությունները գյուղատնտեսական 
արտադրության ոլորտում:  Չինական կողմն ակնհայտորեն հետաքրքրված էր Հա­
յաստանի գյուղատնտեսությամբ. սա պատահական չէ, քանի որ Հայաստանը իր 
աշխարհագրական դիրքի շնորհիվ, եղել և շարունակում է մնալ որպես հանգուցա­
յին օղակ «Մետաքսի Ճանապարհին»։

Չինական կողմը հատկապես կարևորում էր մեր երկրի հետ համագործակցութ­
յունը ջերմոցային տնտեսությունների, վերամշակման և նորարարական տեխնոլո­
գիաների ներդրման ուղղություններով:

Համագործակցելու պայմանավորվածություններ ձեռք բերվեցին նաև մասնա­
վոր զրույցների ընթացքում: Մասնավորապես՝ իրանական կողմի հետ ձեռք բերվեցին 
նախնական պայմանավորվածություններ պարարտանյութերի արտադրության կազ­
մակերպման և դրանց ներմուծման ուղղությամբ:

Սեմինարների ամփոփիչ հատվածում Հայաստանը ներկայացրեց Ագրոբիզնե­
սի կառավարման ամբիոնի դոցենտ Ա. Հարությունյանը՝ շեշտը դնելով գյուղատնտե­
սության զարգացման հնարավորությունների վրա և հատկապես ընդգծելով խաղո­
ղագործության և գինեգործության զարգացման հնարավորությունները:

Չինաստանը մեզ ներկայացավ որպես զարգացող երկիր՝ մաքուր, կանաչա­
պատ ու ծաղկաշատ քաղաքներով, հարուստ բազմադարյան մշակույթով, իսկ չի­
նացիները` որպես համեստ, աշխատասեր և հարգալից մարդիկ:

Գայանե Գասպարյան, 
ՀԱԱՀ Մագիստրատուրայի բաժնի վարիչ 

Արման Հարությունյան 
Ագրոբիզնեսի կառավարման ամբիոնի դոցենտ

քանակից և  կենդանու բնական դիմադ­
րողականության վիճակից: Հիվանդութ­
յունն իր զարգացման ընթացքում անց­
նում է երեք շրջան:

Վարակման առաջին ժամերի ըն­
թացքում ոչխարները հազում և փռշ­
տում են, քթերը քսում են մարմն ին կամ 
շրջապատի առարկաներին: Հիվան­
դության երկրորդ և երրորդ օրերի ըն­
թացքում քթից արտահոսում է շճակա­
տառային էքսուդատը, շնչառությունը 
դժվարանում  և դառնում է մակերեսա­
յին: Բոռերի թռիչքի ավարտին զուգըն­
թաց՝ հիվանդության նշանները գնալով 
մարում են, ու սկսվում է գաղտնի շրջա­
նը: Երրորդ շրջանի նշաններն ի հայտ 
են գալիս գարնանը: Այդ շրջանին բնո­
րոշ են քթից հոսող շճային կամ   շճա­
թարախային առատ արտադրությունը, 
կենդանիները փռշտում կամ հազում 
են, շնչում  բաց բերանով: Երբեմն, կեն­
դանիների մոտ նկատվում են շարժման 

կոորդինացիայի խանգարումն եր, մա­
նեժային շարժումն եր և այլն: Էսթրոզով 
խիստ ծանր հիվանդանում են նորածին 
գառները: Կենդանիները հյուծվում են, 
անգամ կարող են ուժեղ ինքնաթունա­
վորումից սատկել:

Աշնանը կատարում են վաղ քի­
միոթերապիա, իսկ   գարնանը հիմն ա­
վորապես բուժում են կլինիկապես հի­
վանդ կենդանիներին: Հիվանդությունը 
հիմն ականում տարածում են էսթրոզով 
հիվանդ կենդանիները, հետևաբար, 
խորհուրդ չի տրվում  առանց բուժկան­
խարգելիչ միջոցառումն երի իրակա­
նացման, հիվանդ կենդանիներ բերել 
ապահով տնտեսություններ: Առանց 
էսթրոզի նկատմամբ մշակման, հիվանդ 
կենդանիներին արգելվում է   արոտա­
վայր տեղափոխել: Գարնանը, երրորդ 
աստիճանի թրթուրների ընկնելու ժա­
մանակահատվածում, երկու շաբաթը 
մեկ անգամ, անասնաշենքերը մաքրում 
են գոմաղբից և այն ենթարկում կենսա­
ջերմային մշակման:

Ամռան սկզբներին, բոռերի էգերի 
թռիչքից առաջ, անասնաշենքերի պա­
տերն արտաքինից մշակում են դիֆոսի 
5 %, ցիոդրինի 0,5 %, պերմետրինի կամ 
ստոմոզանի 0,025 % լուծույթներով:

Ոչխարներին, բոռերից պաշտպա­
նելու  նպատակով,  մայիս-հունիս ամիս­
ներին, երկու շաբաթը մեկ անգամ, քթի 
շրջանի մաշկը մշակում են ստոմոզանի 
0,2 % ջրային կախուկով կամ ցիպեր­
մետրինի 0,5 % լուծույթով: Աշնանը, բո­
ռերի թռիչքի ավարտին, ոչխարներին 
մշակում են նույն դեղամիջոցներով:

Հովհաննես Նաղաշյան 
  ՀԱԱՀ, անասնաբուժական

 գիտությունների դոկտոր

Հարգելի  քաղաքացիներ,
Տեղեկացնում ենք, որ Գյուղատնտեսական հանրագի

տարան ձեռք բերելու համար կարող եք զանգահարել 
011 52 48 34  հեռախոսահամարով:
Հանրագիտարաններն առկա են նաև Գյուղատնտե

սության աջակցության մարզային կենտրոններում, ինչպես 
նաև՝ «Նոյան Տապան» և «Բուկինիստ» գրատներում:

Ð²Úî²ð²ðàôÂÚàôÜÜºð

ԴԱՌՆԱՓՈՒՇ
Դառնափուշը` Xantium, պատկա­

նում է բարդածաղկավորների (աստ­
ղածաղկավորների) ընտանիքին։ Ունի 
լավ զարգացած ուղղահայաց դիրքով 
հողի խոր շերտերը գնացող ճյուղա­
վորվող արմատ, աղեղնաձև, դեպի 
վեր ձգվող` 60-80 սմ բարձրության 
հասնող կլոր կամ բազմակողմ, լիա­
մեջ ցողուն։ Ցողունի յուրաքանչյուր 
հանգույցից դուրս են գալիս երկար 
կոթուն ունեցող երեքից հինգ բլթա­
կանի (մարդու ձեռքի ափին նմանվող) 
տերևները։ Ողջ բույսը խավապատ է, 
տերևի տակի մասը` ավելի խիտ։ Ծա­
ղիկները դեղնականաչավուն են: Ծաղ­
կում է` հուլիս-օգոստոս, պտղաբերում` 
օգոստոս-սեպտեմբեր ամիսներին։ 
Տարածվում է կենդանիների միջոցով, 
փչացնում է ոչխարների բուրդը և հան­
դիսանում դաշտային գաղձի զարգաց­
ման պատճառ, սակայն ունի բուժիչ 
հատկություններ։

Տարածված է Արարատյան դաշ­
տում, հյուսիս-արևելյան շրջաններում, 
հանդիպում է ՀՀ ողջ տարածքում, բնա­
կավայրերի մոտակայքում, առուների և 
ճանապարհների եզրին, անմշակ հողե­
րում, խոնավ աղբոտ վայրերում։ Պա­
րունակում է զգալի քանակությամբ կա­
րոտին և ասկորբինաթթու, ֆլավոններ, 
եթերային յուղ, բույսին բնորոշ թունա­
վոր ալկալոիդներ, ճարպային թթուներ։ 
Սակայն հիմն ական արժեքավոր տարրը 
յոդն է, որը պարունակվում է բույսի բո­
լոր մասերում։

Հայտնի են դառնափշի մոտ 10 տե­
սակներ։ Հայերենում բույսն ունի նաև 
դառնուկ և դեղնենի անվանումն երը։ 
Երկրորդ անվանումը միանշանակ վկա­
յում է, որ հայ մարդն իմացել է բույսի 
յուրահատուկ բուժիչ հատկությունների 
մասին։ Առողջություն պարգևող դեղա­
բույս, ահա թե ինչպես պետք է հաս­
կանալ այդ անվանումը։ Իսկ շատերը 
անվանել են «անպետք», ոչ պիտանի 
մոլախոտ։ Ի դեպ, բույսի հայրենիքը 
Հյուսիսային Ամերիկան է։ Կան մարդիկ, 
որ մշակում են բույսը հողամասում կամ 
նույնիսկ տանը:

 բացատրությունը, որը տվել է դեղ­
նենու բուժիչ հատկությունների վերա­
բերյալ տեխնիկական գիտությունների 
թեկնածու, բնագետ, քիմիկոս և ֆի­
զիկոս, բազմաթիվ գրքերի հեղինակ` 
Բորիս Վասիլևիչ Բոլոտովը։ «Արդյո՞ք 

ԳԻՆՈՒ ՑԱՅՏԱՂԲՅՈՒՐ

հնարավոր է բուժել ընկնավորությունը» 
հարցին նա պատասխանել է. «Դեղնե­
նու խոտով հնարավոր է, եթե ոչ լրիվ, 
ապա գոնե մասամբ թեթևացնել ոչ 
միայն ընկնավորության ընթացքը, այլ 
նաև գենետիկ մտավոր խանգարումն ե­
րը։ Օրինակ, այն օգնում է Դաունի հի­
վանդության դեպքում։ Բանը դրանում 
է, որ դեղնենին պարունակում է մեծ 
քանակությամբ յոդ, որի նվազությունն 
առաջացնում է մտավոր թերզարգացում 
և նյարդային խանգարումն եր։ Դեղնենի 
սովորականը ժողովուրդն անվանում է 
զոբնիկ (խպիպի բալասան), քանի որ 
այն ի զորու է բուժել խպիպը։

Նրա բոլոր մասերը յոդ են պարու­
նակում։ Խոտի եփուկը կամ ոգեթուրմը, 
ինչպես ողջ բույսի եփուկը խմում են վա­
հանագեղձի փոքրացման համար` խպի­
պի և քաղցկեղի դեպքում: Խոտի թուրմը 
և արմատի եփուկը օգնում է` էնտերոկո­
լիտի, քրոնիկ լուծի, դիզենտերիայի, ջրի 
մեջ լուծված տերևի հյութը` ասթմայի և 
կոկորդում սպազմն երի դեպքում։ Խոտի 
հյութով կամ բույսի եփուկով բուժում են 
արտաքին մաշկային, այդ թվում` նաև 
սնկային հիվանդությունները, լվանում 
են դեմքը մաշկի բորբոքման դեպքում։ 
Տրորած կանաչ խյուսը (փշերը հեռաց­
նել) քսում են էկզեմայի և որքինի վրա։

Դեղնենու ներքին օգտագործումը 
պահանջում է մեծ զգուշավորություն, 
քանի որ հյութը և եփուկը ունեն այրող 
հատկություն։ Արտաքին օգտագործ­
ման դեպքում նույնպես կարող է նկատ­
վել անհատական անընկալունակութ­
յուն։ Խպիպ, նեֆրիտ, հանգստացնող 
միջոցներ. անհրաժեշտ է 2 ճ/գ դեղնենու 
խոտին ավելացնել 500 մլ եռջուր, եփել 
5-10 րոպե։ Թրմել 6-8 ժամ և խմել օրվա 
ընթացքում ոչ մեծ չափաբաժիններով»։ 
Քանի որ (թրմված) եփուկն ունի այրող, 
դառը համ, ապա չափաբաժինը կարող 
է փոփոխվել։ Եվ ամենակարևորը` եփու­
կը խորհուրդ է տրվում աուտոիմունային 
տիրեոդիտի բուժման ընթացքում՝ որ­
պես վահանագեղձի հորմոնների փո­
խանակումը կարգավորող միջոց։

Դեղնենի-դառնանուշն ունի հա­
կաբորբոքային, հակամիկրոբային, 
միզամուղ, ցավազրկող, քրտնամուղ, 
հակասնկային հատկություն, թեթևաց­
նում է վիճակը քորի դեպքում։ Չինաս­
տանում բույսն ընդգրկված է պետական 
դեղաբանական ձեռնարկում։ Բույսի 
վերգետնյա մասը կիրառվում է որպես 
քրտնամուղ, հակակարկամային միջոց, 
նաև՝ քաղցկեղի և վահանագեղձի որոշ 

հիվանդությունների բուժման 
համար։ Հնդկական բժշկութ­
յունն օգտագործում են բույսի 
արմատները։

Հայտնի է, որ 1986 թ. 
Չեռնոբիլի աղետից հետո ռա­
դիոնուկլիդներով վարակված 
սննդամթերքը և ջուրը առա­
ջացնում էին վահանագեղ­
ձի ծանր հիվանդություններ, 
և օրգանիզմը կորցնելով իր 
պաշտպանական «վահանը»` 
չէր կարողանում դիմագրավել 
քաղցկեղի բջիջների առաջաց­
մանը։ Բժշկական ծառայութ­
յունը փորձում էր դիմագրավել կործա­
նիչ ռադիոակտիվ ճառագայթման ազ­
դեցությունը յոդի օգնությամբ։ Սակայն 
մաքուր յոդը գրեթե չի յուրացվում և 
հաճախ առաջացնում է բացասական 
անդրադարձ` ինքնազգացողության վա­
տացում, սրտխառնոց, գլխացավ և այլն։ 
Հայտնի բուսաբույժ Վլադիմիր Կուպչի­
նը նշում է, որ բույսերի, ջրի և սննդի մեջ 
պարունակվող յոդն անհամեմատ ավելի 
լավ է յուրացվում։ 

Դառնափշի քիմիական բաղադ­
րությունը և դեղաբանական հատկութ­
յունները դեռևս արժանի են ավելի խո­
րը ուսումնասիրության։ Քիչ են անդրա­
դարձները մամուլում, թեև բույսը գնա­
հատվում է մի շարք մասնագետների 
կողմից։ Կա ևս մեկ հանգամանք, որը 
կարևորում է բնական յոդի դերը։ Օրվա 
24 ժամվա ընթացքում մարդու օրգա­

նիզմում շրջանառվող ամբողջ արյու­
նը մոտ 85 անգամ մանրէազերծվում է 
վահանագեղձի մեջ գտնվող յոդով։ Այս 
գեղձը իրոք որ վահան է ծերության դեմ, 
եթե, իհարկե, բավարարված է անհրա­
ժեշտ քանակի յոդով։ Դեղնենին հակա­
ցուցված է փորկապության, ստամոքսի 
և 12-մատնյա աղիի խոցային հիվան­
դության սրացման շրջանում։ Բույսի 
պատրաստուկները չի կարելի օգտա­
գործել հիպերտիրեոզի դեպքում։

Ահա այսպիսին է այս հրաշալի «մո­
լախոտը», որը մեր ժողովուրդը ճշտա­
պես անվանել է` դեղնենի, իրոք հա­
մապատասխանում է բույսի ի վերուստ 
տրված առաքելությանը։ Եվ հպար­
տությամբ պետք է նշենք, որ դա խոսում 
է մեր ազգի հնուց եկող բնագիտական 
փորձառության մասին։

Լիլիթ Գասպարյան

Իտալական Օրտոնա քաղաքում բացվել է ցայտաղբյուր, որից հոսում է ոչ 
թե սովորական ջուր, այլ՝ կարմիր գինի, գրում 
է  italia-ru.com կայքը՝ հավելելով, որ ցայտաղբ­
յուրից կարելի է օգտվել անվճար՝ օրվա ցանկա­
ցած ժամի: 

Նշվում է, որ նման ցայտաղբյուր ստեղծելու 
գաղափարն առաջացել է տեղաբնակ 2 գործա­
րարի մոտ, որոնք ոգեշնչվել են իսպանական 
Նավարայում կառուցված Bodegas Irache գինու 
շատրվանից:

Նշվում է, որ Իտալիայի՝ առայժմ միակ գի­
նու ցայտաղբյուրից ցանկացողները կկարո­
ղանան 1-2 բաժակ խմիչք ըմպել: Հայտնի է, որ 
ցայտաղբուրից գինին հոսելու է ոչ թե հատուկ 
առիթներով միայն, այլ միշտ:


